
ТАҚРИЗИ
муассисаи пешбар - Донишгоҳи байналмилалии забонҳои хориҷни 
Тоҷикистон ба номи Сотим Улуғзода ба диссертатсияи Каримова 
Гулзира Нуруллоевна дар мавзуи “Вожаҳои мураккаби сеҷузъа дар 
забони адабии муосири тоҷикӣ” барои дарёфти дараҷаи илмии доктори 
фалсафа (РЫ)), доктор аз рӯйи ихтисоси 60020500 - Филология 
(60020502 - Забони тоҷикӣ)

Вожасозӣ яке аз воситаҳои ғанй гардидани таркиби луғавии забон 

буда, усулу роҳҳо ва қолабҳои зиёд дорад, ки мунтазам густариш меёбад. 

Аз ин ҷиҳат, дар риштаи калимасозии забони тоҷикй таҳқиқоти судманди 

донишмандони ватаниву хориҷй сурат гирифтааст. Дар байни таҳқиқоти 

дар ин самт баанҷомрасида калимасозии исм дар ҷойи аввал меистад.

Омузиш ва баррасии вожаву сеҷузъа дар забоншиносии тоҷик яке аз 

мавзуъҳои ҳалталаб ва дар айни замон мубрами соҳа ба ҳисоб меравад. 

Ин гурӯҳи вожаҳо дар ташхиси вожаҳои муайяни забон, инчунин, барои 

ошкор сохтани баъзе масъалаҳои этнолингвистй ва лингвокултурологӣ 

мусоидат менамоянд. Пажӯҳиши вижагиҳои луғоти мураккаби сеҷузъа 

ҳамчунин таҳаввул ва ташаккули таркиби луғавии забони тоҷикиро 

инъикос намуда, дар шинохти раванди калимасозии вожаҳо мусоидат 
менамояд.

Бояд гуфт, ки қисме аз луғоту истилоҳоти мураккабсохти забони 

тоҷикӣ имкони ба вожаҳои дигари муодил табдил гардиданро доранд. 

Сониян, ин раванд дар замони муосир боиси аз байн рафтани бархе аз 

вожаҳои мураккаби куҳна ва истилоҳоти дигари суннатӣ гардидааст. 

Бинобар ин, ҷамъоварӣ, таснифу ташреҳ ва баррасии вожаҳои мураккаби 

сеҷузъа ва бисёрҷузъаи забони тоҷикӣ ва омӯзиши ташаккулу таҳаввули 

таърихии онҳо барои пойдории вожаҳои мураккаби нодир ва таъмини 

устувории таркиби луғавии забон ва ҳамчунин, барои пажуҳишҳои 

минбаъдаи самти вожашиносӣ кори судманде ба шумор меравад.

Диссертатсияи Каримова Гулзира Нуруллоевна маҳз ба масъалаи 

калимасозӣ ва маъношиносй бахшида шуда, аз муқаддима, ду боб, хулоса 

ва феҳрасти адабиёт иборат аст. Дар муқаддимаи диссертатсия дар 

баробари овардани матолиби муқаддимотӣ диссертант ба ташаккулу 

таҳаввули вожаҳои сеҷузъа дар забони тоҷикӣ мароқ зоҳир намуда, дар 

ин замина аз осори адибони классик мисолҳои фаровон ба кор бурдааст. 

Диссертант қайд менамояд, ки маҳз раванди вожасозии мураккаби 

адибони гузашта барои шоиру нависандагон ва аҳли сухан имрӯз 

сармашқи кор дар ин самт гардидааст. Ба сифати мисол вожаи 
“мушкилосонкункасон”-и Мирзо Турсунзода оварда шудааст, ки яке аз 

намунаҳои ҷолибу машҳури доир ба вожаҳои сеҷузъаву бисёрҷузъа 

мебошад (дисс., с.7).

Боби якуми диссертатсия “Нақши вожаҳои мураккаби сеҷузъа дар 

такмили таркиби захираи луғавии забони тоҷикй” (с. 18-77) унвон 

гирифта, шомили шаш фасл мебошад. Дар ин боб қолабҳои гуногуни 

калимасозӣ ва мавқеи воситаҳои калимасоз дар ташаккул ёфтани онҳо 

муназзам ва муфассал мавриди таОлил қарор гирифтаанд.

Дар зербоби якум, ки “Маълумоти муқадцимотӣ” ном дорад, доир ба 

таҳқиқоти дар самти калимасозии вожаҳо анҷомёфта сухан меравад, 

Муаллиф қайд мекунад, ки вожаҳои мураккаби сеҷузъа ва бисёрҷузъа дар 

забони тоҷикӣ таърихи қадима доранд, онҳо дар ашъори Рудакӣ ва 

шоирони баъдй низ истифода шудаанд.

Зербоби дуюми боби якуми диссертатсия “Вожаҳои мураккаби 

сеҷузъа бо лексемаи хона” номгузорй шудааст ва диссертант дар ин 

қисмат вожаҳои сеҷузъаро дар мисоли соҳибхоназан, суратгирхона,

аробакашхона, шиннипазхона, қиморбозхона, ҷомашӯйхона, 

миршабхона ва монанди инҳо мавриди тахдили сохториву маъной қарор 

додааст, ки ҷолиби диққат мебошад. Муаллиф дар таҳлили раванди 

калимасозӣ зинаҳои калимасозй ва муносибатҳои маъноиву ҳамнишинии 

ҷузъҳои калимасозро низ мавриди баррасӣ қарор додааст. Ба андешаи у, 

калимаи мураккаби “сохибхоназан” дар зинаи аввал бо факки изофа аз 

ибораи “сохиби хона” ба миён омада, “зинаи дуюм бо пайваст шудани 

вожаи зан сурат гирифтааст” (дисс., с. 31).

Диссертант дар зербоби сеюми боби мазкур вожаҳои мураккаби 

сеҷузъаро бо лексемаи “сар” баррасӣ намуда, вожаҳоеро ба монанди 

сармоядор, сармоягузор, сарнавиштсоз, сарфармондеҳ, Қосимсаркор ва ғ. 

аз осори забони адабии муосири тоҷикй ҳамчун намуна ба риштаи таҳқиқ 

кашидааст, ки на ҳамаи ин калимаҳо аз рӯйи зинаи калимасозй ба ҳам 

мувофиқат мекунанд.

Яке аз масъалаҳои муҳимме, ки дар зербоби чоруми боби якуми 

диссертатсия баррасй шудааст, мавқеи пасванди -й дар сохтани 

калимаҳои мураккаби сеҷузъа мебошад. Муаллиф қайд менамояд, ки 

бештари ин навъи калимаҳо аз вожаҳои мураккаб ва асоси замони 

ҳозираи феъл таркиб ёфта, касбу кор ва пешаро нишон медиҳанд: 

равғанивазкунй, навоттайёркунӣ, нишоллотайёркунӣ,

чархиосиётарошӣ, донакшӯракпазӣ, чаҳормағзбозӣ ва ғ.” (дисс., с.41).

Дар зербоби панҷуми боби якуми диссертатсия нақши пасванди - ак 

дар сохтани вожаҳои мураккаби сеҷузъа баррасй шудааст. Муаллиф дар 

саҳифаи 63-юми диссертатсия бо воситаи ҷадвал нақши ин пасвандро дар 

сохта шудани 17 исми олат нишон додааст. Диссертант таъкид мекунад, 
ки пасванди -ак хусусияти гуфтугӯй дошта, на ҳамаи калимаҳои 

сохташуда дар фарҳангҳо ва сарчашмаҳои лексикографӣ сабт шудаанд.

Дар зербоби шашум раванди калимасозии вожаҳои мураккаби 

сеҷузъа бо пасванди -он таҳлилу баррасӣ шудааст. Таъкид мегардад, ки 

ин гурӯҳи калимаҳо дар робита бо суннату анъанаҳои мардумӣ ба вуҷуд 

омадаанд ва муҳаққиқон ин гурӯҳи калимаҳоро “вожаҳои мураккаби 

маросимӣ” низ ном кардаанд.

Унвони боби дуюми диссертатсия “Таҳлили сохторию маъноии 

истилоҳоти мураккаби сеҷузъаи марбут ба бонку бонкдорӣ ва соҳаҳои 

ҳаёт” мебошад, ки дар доираи 8 зербоб таҳқиқ шудааст. Дар ин боб 

асосан истифодаи қолабҳои калимасозӣ дар ному номгузории бонкҳо дар 

забони адабии тоҷикй мавриди пажуҳиш қарор гирифта, қолабҳои 

маъмули калимасозй, аз ҷумла, қолаби суннатии вожаҳои мураккаб, яъне 

дар алоқаи вобастагӣ омадани ҷузъҳои калима, нақши калимаи бонк дар 

сохта шудани вожаҳои мураккаби сеҷузъа батафсил шарҳ ёфтааст. Баъд аз 

маълумоти муқадцамотӣ муаллиф ду зербоби ин бобро истилоҳоти 

мураккаби сеҷузъаи марбут ба бонку бонкдорӣ ва соҳаҳои ҳаёт 

бахшидааст, аз қабили Агроинвестбонк, Тоҷиксодиротбонк, 

Тоҷпромбонк, Соҳибкорбонк ва ғ. Муаллиф дар ин боб ба масоили 

экстралингвистӣ, аз қабили сабаб ва омилҳои тағйири ном кардани 

бонкҳо бо таърих ва рақами фармонҳо низ ишора кардааст.

Дар 6 зербоби дигари ин боб ба муҳаққиқ муяссар шудааст, ки 

вожаҳои мураккаби сеҷузъаро дар мисоли номвожаҳои ҷуғрофӣ, асбобҳои 

рӯзгор, вожаҳои соҳаи кишоварзӣ ва чорводорй, мафҳумҳои ифодагари 

вақт батафсил тахдилу баррасй намояд. Масалан, дар мавриди вожаҳои 
марбут ба асбобҳои рӯзгор калимаҳои обдастгардон, гӯшткимакунак, 

достезкун, говроначӯб, гандумбодкунва ғ. мавриди таҳлилу тафсир қарор 

гирифтааст.

Аз муваффақиятҳои диссертатсия хулосабарориҳои мушаххаси 

илмиро номбар кардан мумкин аст, ки дар охири ҳар боб дар алоҳидагӣ 
оварда шудааст.

Дар хулосаи диссертатсия натиҷаҳои илмии бадастомада дар 7 банд 

пешниҳод гардида, 4 тавсия оид ба истифодаи амалии натиҷаҳои таҳқиқ 

сабт шудааст. Сарчашмаҳои илмӣ, бадеӣ ва лексикографиро муҳаққиқ 

дар 154 номгӯй дар охири диссертатсия сабт намудааст.

Дар Замимаи диссертатсия 116 калимаи бисёрҷузъа дар ҷадвали 

махсус аз нигоҳи этимология ва мансубияти ҷузъҳо ба ин ё он ҳиссаи нутк 
инъикос гардидааст.

Дар диссертатсияи мазкур бо вуҷуди муваффақиятҳо камбудиҳое ҷой 

доранд, ки ислоҳи онҳо ба манфиати кор хоҳад буд:

1. Дар диссертатсия хатоҳои техникӣ мавҷуданд. Масалан, пас аз 

овардани иқтибосҳо аз фарҳангҳо ва дигар осори илмиву бадеӣ 

мувофиқи талабот сарчашма бояд дар қавси мураббаъ гирифта 

шавад, вале дар диссертатсия гоҳо он истифода нашуда, қавси 

маъмулӣ гузошта шудааст (с.9, 18, 37, 39, 53 ва ғ.). Дигар ғалатҳои 

техникӣ (с.2, 19, 37, 40, 126, 136 ва ғ.).

2. Дар номгузории бобҳои диссертатсия хатоҳо роҳ ёфтааст. 

Масалан, дар номи боби аввал “Нақши вожаҳои мураккаби сеҷузъа 

дар такмили таркиби захираи луғавии забони тоҷикй” (дисс., с.2, 

18) аз калимаҳои “таркиб” ва “захира” яке зиёдатӣ аст. Дар матни 

диссертатсия номи боби дуюм низ ғалат рафтааст: “Таҳлили 

сохторию маъноии мураккаби сеҷузъаи марбут ба бонку бонкдорй 

ва ба соҳаҳои ҳаёт”, ки шакли дурусти он “Таҳлили 

сохториюмаъноии истилоҳоти мураккаби сеҷузъаи марбут ба бонку 

бонкдорӣ ва соҳаҳои ҳаёт” мебошад(дисс., с.78).

3. Дар мавриди шарҳу тавзеОи вожаҳо дар диссертатсия норасоиҳо ба 

назар мерасад. Диссертант ҳангоми шарҳи калимаҳо ба 

фарҳангҳои тафсирй ва решашиносии забони тоҷикии форсӣ, аз 

қабили "Бурҳони қотеъ", "Ғиёс-ул-луғот", "Фарҳанги Рашидй", 

"Мунтахаб-ул-луғот", Фаҳанги Муин, Луғатномаи Деҳхудо ва ғ. 

такя накардааст (с. 36, дар мисоли калимаи “сармоядор” ва ғ.). Дар 

саҳифаҳои диссертатсия такрори шарҳи вожаҳо ба назар мерасад,

масалан, вожаи “занбӯриасалпарварӣ” дар чанд ҷойи диссертатсия 

(с.49, 53, 57, 58 ва ғ.) такроран шарҳ ёфтааст. Доир ба вожаҳои 

“Қосимсаркор” (с.40), “нахудшӯракфурӯшӣ” (с.47, 48),

“наълбандписар”, “байрақисурхдорон”, “занбӯриасалпарварӣ” 

(с.53) ва ғ. аз назму наср и тоҷикӣ мисол оварда нашудааст.

4. Диссертатсия ба баррасии вожаҳои мураккаби сеҷузъа дар забони 

адабии муосири тоҷикӣ бахшида шудааст, вале таваҷҷуҳ ба 

таҳқиқот ва маводи шеваҳо бештар аст. Пажӯҳишҳои чашмраси 

калимасозии мураккаби забони тоҷикӣ аз мадди назари муаллифи 

диссертатсия дур мондаанд.

5. Вожаҳои мураккаби дуҷузъа дар чанд маврид дар қатори вожаҳои 

сеҷузъа шарҳ ёфтаанд (с.52, 53, 80 ва ғ.);

6. Ғалатҳои имлоӣ дар диссертатсия зиёданд (с. 6, 8, 14, 16, 31, 32, 34, 
35, 36, 41, 42, 57, 113, 125, 127, 128, 138, 140, 150, 151, 152). Дар 

феҳрасти адабиёт низ номи баъзе аз асарҳо ва номи нашриёт ғалат 

рафтааст (с.140, 144, 146 ва ғ.).

Ғалатҳои мавҷуда арзиши аслии рисоларо кам намесозанд. 

Диссертатсия кори илмии анҷомёфта буда, вазифаҳои муайянгардида дар 

он ҳалли худро ёфтаанд. Автореферат ва мақолаҳои нашршуда мазмуну 

мундариҷаи асосии онро инъикос мекунанд.

Ҳамин тавр, диссертатсияи Каримова Гулзира Нуруллоевна дар 

мавзуи “Вожаҳои мураккаби сеҷузъа дар забони адабии муосири тоҷикӣ” 

кори илмии анҷомёфта маҳсуб меёбад ва арзиши хуби илмй дорад. 

Муҳаққиқи он Каримова Г.Н. сазовори дарёфти дараҷаи илмии доктори 

фалсафа (Р11В), доктор аз рӯйи ихтисоси 6Р020500 - Филология 

(6Р020502 - Забони тоҷикӣ) мебошад.

Диссертатсияи Каримова Гулзира таҳқиқоти пурра баанҷомрасида буда, 

талаботи Комиссияи олии аттестатсионии назди президенти Ҷумҳурии

Тоҷикистон ҷавобгӯст ва муаллифи диссертатсия барои дарёфти дараҷаи 

илмии доктори фалсафа (РИВ), доктор аз рӯйи ихтисоси 6В020500 - 

Филология (6В020502 - Забони тоҷикӣ) сазовор аст.

Тақриз дар ҷаласаи васеи кафедраи забони тоҷикии Донишгоҳи 

байналмилалии забонҳои хориҷии Тоҷикистон ба номи Сотим Улуғзода қабул 

карда шудааст.

Иштирок дошт: 16 нафар

Натиҷаи овоздиҳӣ: “тарафдор” - 16 нафар, “зид” - 0, “бетараф” - 0 

Қарори № 7/3 аз 15.03.2023 с.

Раисикунанда:
мудири кафедраи забони тоҷикии
ДБЗХТ ба номи С.Улуғзода, номзади , л
илмҳои филология, дотсент смонова Мунаввара Холиқовна

Омодакунандаи лоиҳаи тақриз , /' 
номзади илмҳои филология Сафарова Гулчеҳра Файзовна

Котиби илми: ' Холов Фарҳод Кенҷабоевич

Имзоҳои М.Х.Усмонова,
Г.Ф.Сафарова,Ф.К.Холов
тасдиқ менамоям.
Сардори Раёсати кадрҳо ва корҳои

МАХСУС 
ч /^7/

махсуси ДБЗХТ ба номи С. Улуғзо 
15.03.2023

Нишонӣ: 734019, ш.Душанбе, 
кӯчаи Муҳаммадиев 17/6 
Донишгоҳи байналмилалии 
забонҳои хориҷии Тоҷикистон 
ба номи Сотим Улуғзода, 
Тел.: +992 37 232 50 00 
Факс: +992372325000 
Сомона: \¥\¥\¥.<1с1х1.1)

